
					এই পৃষ্ঠাটোৰ বৈধকৰণ হৈছে
 পৰিষদৰ সাংগঠনিক কাম-কাজত কিদৰে তেওঁ নিষ্ঠাৰে লাগি আছিল, তলৰ
চিঠিখনেই তাৰ জ্বলন্ত প্ৰমাণ। চিঠিত তেওঁ যিখিনি কথা উল্লেখ কৰিছে তাৰ সাৰমৰ্ম
হ’ল এনেকুৱা— সুভাষ সাহা স্মৃতিগ্ৰন্থ সংক্ৰান্তত আপোনালোকৰ শাখাৰ আলোচনা
সম্পৰ্কে মঙ্গলবাৰে অৰ্থাৎ কালিলৈ আমি কথা হ’ম। থকাকৈ আহিব। তাৰিখটো
আপুনি ফোন কৰি জনাই ল’ব। ফোন নং – ০৩৬১-৩১৪৪৫ C/o Anil Roy
Choudhury।

 আমাৰ হাতত এতিয়া নগদ ১১০০০ হাজাৰ টকাৰ ধাৰ আছে, 'সংহতিৰ
বেদীত’। কিতাপ গৈছে যদিও টকা প্ৰায়খিনিয়েই ঘূৰি অহা নাই। স্মৃতিগ্ৰন্থখনিৰ (৭
ফৰ্মাৰ বাবদ) বাবে প্ৰায় ১৬/১৭ হজাৰ টকা লাগিব। বৰ্তমানে মেটাৰ গৈছে চাৰে
সাত ফৰ্মাৰ। গতিকে পূৰ্বৰ সিদ্ধান্ত অনুসৰি কামটো কৰিবলৈ হ’লে যি খৰচ হ’ব
তাৰ বিষয়ে গুণাগঁঠা কৰিহে আমি কামত আগবাঢ়িছোঁ। টকাৰ যোগাৰ হ’লে নিশ্চয়
পূৰ্বৰ সিদ্ধান্তলৈ আহিব পৰা যাব। আপুনি আহিলে কথা হ’ম।

 মানকাচৰত অনুষ্ঠিত কৰিব বিচৰা চুটিগল্প কৰ্মশালা সন্দৰ্ভত পুনৰ তেওঁ
কেটামান পৰামৰ্শ আগবঢ়াইছে— গল্প পাঠৰ অনুষ্ঠান কৰিব নোৱাৰিলে কৰ্মশালা
আলোচনাৰ পৰ্যায়লৈকে আহিব। পঠিত গল্পবোৰৰ আধাৰত আলোচনা আগবঢ়াই
‘কেনে হৈছে, কি হোৱা উচিত আছিল’ আদি বিষয়লৈ যাব নোৱাৰিলে কৰ্মশালাৰ
উদ্দেশ্য সফল নহয়গৈ। গতিকে কৰ্মশালাৰ বাবে অন্ততঃ ৭টা গল্প শাখা সদস্যসকলৰ
পৰা সংগ্ৰহ কৰাৰ ব্যৱস্থা কৰিব। তদুপৰি লক্ষ্মীনাথ বেজবৰুৱাৰ ‘ভদৰী’ প্ৰেমচন্দ্ৰৰ
‘কফন’, শৰৎ চন্দ্ৰৰ ‘মহেশ’ আদি গল্পৰ পাঠ আৰু আলোচনাও এই কৰ্মশালাৰ
লগত যুক্ত কৰিব পাৰি। দিনটো যোৰা ‘প্ৰগ্ৰেম’ হ’লে গল্প পাঠৰ অসুবিধা নহ’ব।
কমেও ৫/৬ ঘণ্টা মানৰ আঁচনি ল’ব।

 ১৩/১৪ মে’ তাৰিখে উত্তৰ লক্ষীমপুৰত ৪ৰ্থ বৈঠক। উত্তৰ লক্ষীমপুৰ কলেজৰ
কাষতে স্থান। ১৩ তাৰিখে ১ বজাৰপৰা ৰাজ্যিক বৈঠক। আমি ১২ তাৰিখে গধূলি
বাচেৰে যাম। কেৱল আঁঠুৱা নিলেই হ’ব বুলি মুকুট গগৈয়ে জনাইছে। কামকাজৰ
লিখিত প্ৰতিবেদন আনিব।

 অভিনন্দন সহকাৰে। ইতি



বিপুল খাটনিয়াৰ

১৭/৫/৯৫




 ‘আমাৰ সুভাষ’ গ্ৰন্থখন ছপা হৈ উঠাৰ পিছত তেখেতে মোলৈ লিখা চিঠিখন


আছিল অতি তাৎপৰ্যপূৰ্ণ
১৬৬॥খোজৰ শব্দ

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ০৭:৪৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

